
眼科心法要訣 

橫翳歌 

原文 

橫翳橫格在瞳心，形如劍脊白如銀，內虛風熱攻衝腦，

胃熱肝邪致目昏。還睛決明車前地，芩防辛味黑人參，七寶

車前連炙草，丹砂石決犀羚均。 

*橫腦還睛丸方：石決明  車前子  生地黃 黃芩  防風  細

辛  五味子 黑參 人參 

*七寶散方：車前子  胡黃連  丹砂   石決明  甘草  犀角 

羚羊角 

 

註釋 

橫翳又名劍脊翳，自朣人中映出於外如劍脊，中高邊薄，橫格於瞳人中心，

色白如銀。緣內虛肝邪胃熱，上衝於腦，腦脂下流入眼，致成內障。宜服還睛丸

七寶散。 

 

 


